
Projekat „Razvoj integriranog, funkcionalnog i transparentnog javnog informacionog 

sustava za upravljanje javnim investicijama – PIMIS“ 

 

 

UKRATKO O PROJEKTU 

 

Projekat PIMIS je finansiran u okviru Sporazuma o grantu između Ministarstva finansija i 

trezora i Ministarstva spoljnih poslova Kraljevine Holandije za finansiranje projekta br. 

KGS10/BA/3/1, koji je ratifikovan i objavljen u Službenom glasniku BiH- Međunarodni 

ugovori, br. 2/2012. 

 

Ministar finansija i trezora je na osnovu imenovanja od strane Ministra finansija Republike 

Srpske i Ministra finansija Federacije Bosne i Hercegovine, kao i dopisa Ureda koordinatora 

Brčko distrikta Bosne i Hercegovine, imenovao Stručnu radnu grupu za analizu potreba i 

pripremu projektnog zadatka za projekat PIMIS. Stručna radna grupa je pripremila Projektni 

prijedlog na osnovu koga je raspisan tender i kasnije urađen softver.  

 

Po završetku projekta je urađena finansijska revizija projekta, koju je uradio Deloitte d.o.o. 

Sarajevo, a račun za obavljenu reviziju je plaćen iz sredstava Projekta.   

 

Za realizaciju Projekta je utrošeno ukupno 140.495 eura.  

 

Ministarstvo spoljnih poslova Kraljevine Holandije je svojim pismom od 15.08.2013. godine 

odobrilo Konačni izvještaj o realizaciji projekta uključujući i Finansijski izvještaj i Revizorski 

izvještaj, izrazili zadovoljstvo blagovremenim završetkom projekta i postignutim rezultatima.  

 

PIMIS sistem je operativan od maja 2013. godine, a uslovi za objavljivanje na web stranici 

Ministarstva finansija i trezora http://www.mft.gov.ba, su se stekli u martu 2014. godine. 

 

 

OPIS PROJEKTA 

 

Cilj Projekta je podrška Ministarstvu finansija i trezora/Sektoru za koordinaciju međunarodne 

ekonomske pomoći za razvoj softvera koji će Sistem za podršku upravljanja javnim 

investicijama i Sistem za praćenje aktivnosti donatora povezati u Informacioni sistem za 

upravljanje javnim investicijama – PIMIS, što će omogućiti kvalitetno upravljanje javnim 

investicijama i samim tim i efikasnije korištenje stranih i domaćih razvojnih sredstava. 

 

Korisnici Projekta su Ministarstvo finansija i trezora, Ministarstvo finansija Republike 

Srpske, Federalno ministarstvo finansija i Direkcija za finansije Brčko distrikta Bosne i 

Hercegovine kao i donatori, članovi Foruma za koordinaciju donatora (DCF).  

 

OSTVARENI REZULTATI 

 

PIMIS sistem omogućava jednostavniju identifikaciju, prijavu i praćenje projekata/programa, 

standardizovano evidentiranje prethodno realizovanih projekata/programa, kao i  jednostavnu 

izradu sintetičkih i analitičkih izvještaja. 

 

PIMIS sistem će  unaprijediti  efikasnost  u  radu  državnih  službenika koji rade na poslovima 

planiranja  javnih investicija, strateškog planiranja i koordinacije  donatora. 

 

Uspostavljen efikasan i dinamičan Sistem  

 

http://www.mft.gov.ba/

Cjelovita baza podataka i instrument za planiranje: 

- Institucije i donatori imaju evidenciju o svim svojim projektima/programima na 

jednom mjestu (kandidovani, u implementaciji, završeni i otkazani projekti/programi); 

- Objedinjene informacije o projektima/programima iz svih izvora finansiranja; 

- Omogućeno povezivanje projekata javnih inesticija sa strateškim dokumentima i 

izvorima finansiranja čime su se stekli uslovi za finansijsko praćenje implementacije 

strateških dokumenata; 

- Objedinjavanjem informacija o planovima i potrebama institucija, olakšano je 

donošenje odluka o planiranju i alokaciji raspoloživih sredstava; 

- Povećana transparentnost  jer su projekati/programi dostupni javnosti i donatorima; 

- Ažurirane informacije o okvirnim planovima donatora. 

 

On-line funkcionalnost: 

- Elektronski obrasci  za identifikaciju, prijavu i praćenje projekata/programa za 

jednostavan on-line unos podataka; 

- Za sve institucije  i donatore, članove DCF-a, dodjeljena ovlaštenja za on-line pristup 

PIMIS sistemu; 

- Upute za identifikaciju, prijavu i praćenje projekata/programa  sa instrukcijama za 

unos u  PIMIS sistem su dostupne On-line (on-line help). 

 

Instrument za analizu i izvještavanje: 

- Pored tri Ministarstva finansija i  ostale  institucije  sa bh. i entitetskih nivoa kao i 

donatori imaju mogućnost da za potrebe analiza i internih i eksternih izvještavanja,  

prave  izvještaje o svojim projektima po različitim parametrima (tipu i vrsti, načinu 

finansiranja, statusu, povezanošću sa strateškim dokumentima, i sl.), na latiničnom i 

ćiriličnom pismu, srpskom, hrvatskom, bosanskom i engleskom jeziku. 

 

Korisnici obučeni  

 

U okviru Projekta provedene su obuke za korišćenje PIMIS sistema i unos podataka. Obuke 

su održane u  Sarajevu  za  krajnje korisnike Institucija Bosne i Hercegovine, Federacije 

Bosne i Hercegovine, Brčko distirkata Bosne i Hercegovine i donatore članove Foruma za 

koordinaciju donatora i u Banjoj Luci za krajnje korisnike institucija Republike Srpske. 

 

Omogućeno decentralizovano pohranjivanje podataka  i javni pristup podacima  

 

Novi softver za upravljanje javnim investicijama - PIMIS instaliran je na primarne servere u 

Ministarstvu finansija i trezora, Ministarstvu finansija Republike Srpske i Federalnom 

ministarstvu finansija, koji su za tu svrhu kupljeni iz sredstava Projekta, a u cilju nesmetanog 

funkcionisanja PIMIS sistema, Odlukama o prenosu vlasništva nad računarskom opremom 

Ministarstva finansija i trezora u vlasništvo Federalnog ministarstva finansija i Ministarstva 

finansija Republike Srpske, računarska oprema prenešena je u Federalno ministarstvo 

finansija i Ministarstvo finansija Republike Srpske.  

 

U Ministarstvu finansija i trezora se nalazi i centralni server, koji je  za potrebe PIMIS-a 

memorijski poboljšan. Na centralni server se prepisuju podaci o projektima sa primarnih 

servera. Podaci sa centralnog servera služe za pripremu konsolidovanog programa javnih 

investicija Bosne i Hercegovine i za javno publikovanje. 

 

Institucijama Bosne i Hercegovine na svim nivoima vlasti kao i donatorima/ kreditorima  

omogućen je širi uvid u informacije koje su neophodne za  donošenje odluka o potrebama i 

razvojnim prioritetima Bosne i Hercegovine. Ovim načinom planiranja olakšano je  

programiranje javnih investicija i unapređena efikasnost korištenja svih izvora finasiranja, 

uključujići i donatorska sredstva, u skladu sa primjenom principa Pariške deklaracije o 

efikasnoj pomoći. 

 

Vijeće ministara Bosne i Hercegovine usvojilo je Informaciju o uspostavljenom 

Informacionom sistemu za upravljanje javnim investicijama (PIMIS) na 94. sjednici 

održanoj 08.05.2014. godine, i donijelo sljedeće zaključke: 
 

 
 

1. Svi korisnici budžeta institucija BiH zaduženi su da planiranje i kandidovanje projekata 

obavljaju online putem elektronskog obrasca za identifikaciju, prijavu i praćenje programa 

u sistemu PIMIS; 
 

2. Istovremeno, svi budžetski korisnici u institucijama BiH su obavezni unijeti sve svoje 

projekte u sistem PIMIS putem obrasca bez obzira na njihovu vrstu, tip, status, izvor i 

način finansiranja te da ih redovito ažuriraju.    

 


